
				এই পাতাটির মুদ্রণ সংশোধন করা প্রয়োজন। 
| ১০২ ৷
যে জন্মে পরোপকারার্থে জীবন ব্যয় ঘটে জন্মপরম্পরার মধ্যে একমাত্র সেই জন্মই ত্ৰিজগতে পূজ্য। ১৩০ ৷
সত্ত্বসাগর সুপ্রিয় এইরূপ ব্যাকুল হইয়া চিন্তা করিতেছেন এমন সময় ঐ পৰ্ব্বতবাসী নীলনাম এক যক্ষ তথায় আসিয়া তাহাকে বলিল। ১৩১ ৷ এই পৰ্ব্বতের পূর্ব পাশ্ব দিয়া যোজন পথ অতিক্রম করিয়া বেত্রলত সোপান দ্বারা পর্বতের শৃঙ্গে আরোহণ পূর্বক তিনটা শৃঙ্গ অতিক্রম করিয়া গমন কর । ১৩২ ৷
যক্ষের এইরূপ উপদেশানুসারে সুপ্রিয় সেই মহাপর্বত লঙ্ঘন করিয়া সম্মুখে অত্যুন্ন শৃঙ্গ স্ফটিক পর্বত দেখিতে পাইলেন। ১৩৩।
সেই একখণ্ড প্রস্তরময়, অতিমস্থণ এবং পক্ষিগণেরও দুর্গম স্ফটিক পৰ্ব্বতে উপস্থিত হইয়। মুহূৰ্ত্তকাল নিশ্চল হইয়া রহিলেন এবং তাহার মনোরথের স্ফৰ্ত্তি হয় নাই। ১৩৪ ৷
অত্যুন্নত, নিরালম্ব ও নিজসংকল্পের ন্যায় নিশ্চল ঐ স্ফটিক পৰ্ব্বত বহুক্ষণ পর্য্যবেক্ষণ করিয়া তিনি চিত্ৰপুত্তলীর স্যায় হইয় রহিলেন । ১৩৫ ৷
অনন্তর চন্দ্র প্রভনামা পর্বর্বতগুহাবাসী এক যক্ষ তথায় আগমন করিয়া বিস্ময় সহকারে সত্ত্বসম্পন্ন সুপ্রিয়কে বলিয়াছিলেন । ১৩৬ ।
এখান হইতে এক ক্রোশ মাত্র গমন করিয়া অপূর্ব শোভাশালী চন্দ নবন দেখিতে পাইবে । তথায় লতাগণ বালানিল দ্বারা চালিত হইতেছে দেখিবে । ১৩৭ ৷
তথায় গুহামধ্যে লীন প্রসর নামে মহৌষধি আছে। গুহামুখের মহাশিলা উত্তোলন করিয়া দেহরক্ষার নিমিত্ত উহা গ্রহণ করিবে । ১৩৮ | ঐ ওষধি প্রভাবে স্ফটিকাচল আলোকিত হইবে ও সোপান দ্বারা সহস পৰ্ব্বতে আরোহণ করিয়া অভিলষিত প্রাপ্তির নিমিত্ত গমন করেিত পরিবে। ১৩৯ ৷

